
Дневни билтени

На 25.09.2023 во 10.00 часот во Струмица, полициски службеници од Секторот за
внатрешни работи Струмица ги лишиле од слобода Г.П.(41) од Струмица и И.Ц.(39) од
село Куклиш, струмичко. Тие се сомничат дека ноќта на 23.09.2023 извршиле „тешка
кражба“ во објект на улица „Климент Охридски“ во Струмица. Притоа, кај нив биле
пронајдени предмети кои ги одзеле при вршење на кривичното дело. Лицата биле
задржани во Полициската станица Струмица, за случајот бил запознаен јавен обвинител
од Основното јавно обвинителство Струмица, а по неговото документирање против нив
ќе биде поднесена соодветна пријава.

Денеска (26.09.2023) околу 02.00 часот на патот од с.Бигор Доленци, кичевско, кон
населба Бичинци во Кичево, полициски службеници од Мобилната единица за
компензаторни мерки при одделот за гранични работи и миграции во Бирото за јавна
безбедност го лишиле од слобода С.А.(25) од Кичево. При преглед во возилото „опел
астра“ со охридски регистарски ознаки, кое го управувал, биле пронајдени огревни дрва
за кои не поседувал документација. Возилото било одземено за понатамошна постапка,
а лицето било задржано во полициска станица и по целосно документирање на случајот
против него ќе биде поднесена соодветна пријава.

На 25.09.2023 во 16.30 часот на подрачјето на Аеродром, полициски службеници од
Единицата за интервентна полиција при СВР Скопје го лишиле од слобода Х.С.(18) од
Скопје, затоа што кај него била пронајдена и одземена марихуана. По целосно
документирање на случајот ќе следува соодветен поднесок.

На 25.09.2023 околу 18.00 часот на магистралниот пат Кичево – Охрид, полициски
службеници од Полициската станица Кичево го лишиле од слобода П.С.(31) од Охрид,
затоа што кај него била пронајдена и одземена марихуана. Лицето било задржано во
полициска станица и по целосно документирање на случајот против него ќе биде
поднесена соодветна пријава.

На 25.09.2023 во 13.35 часот, полициски службеници на СВР Тетово го лишиле од
слобода 22-годишниот Ј.М. од тетовско Сараќино, затоа што кај него била пронајдена и
одземена марихуана. Тој бил задржан во Полициската станица Тетово и по целосно
документирање на случајот против него ќе биде поднесен поднесок.

На 25.09.2023 околу 12.30 часот на улица „Душко Поповиќ“ во Гостивар, полициски
службеници на СВР Тетово - Одделение за внатрешни работи Гостивар, со судска
наредба ја привеле 39-годишната гостиварка Е.Ј. за издржување на мерка притвор. Таа
била спроведена во Казнено-поправната установа Затвор Скопје за издржување на
мерката.

На 26.09.2023 во 01.40 часот на Граничниот премин Долно Блаце, полициски
службеници го лишиле Ц.Р.(43) од Косово, затоа што го нарушил јавниот ред и мир, со
агресивно однесување. Тој бил предаден на полициски службеници од Полициската
станица Чаир за понатамошна постапка и по целосно документирање на случајот против
него ќе бидат поднесени соодветни поднесоци.

Во текот на вчерашниот ден (25.09.2023) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 171 возач. Од нив девет возила се движеле со брзина над 50
километри на час повеќе од дозволеното, а три возила се движеле со дури над 70
километри на час повеќе од дозволената брзина. Притоа, 95 возила ја пречекориле
брзината во населено место, а 76 надвор од населено место.

На 25.09.2023 на подрачјето на СВР Штип била спроведена акциска контрола на возачи
кои управуваат возила со брзина поголема од пропишаната. За време на контролата
биле констатирани 15 прекршоци, од кои 10 во населено место и 5 надвор од населено
место. Санкционирани биле и 32 други видови на прекршоци, од кои 7 за управување
возило без возачка дозвола, 2 за возач почетник, 1 за технички неисправно возило, 2 за
нерегистрирано возило, 1 за управување возило под дејство на алкохол, 1 за
непрописно престигнување, 5 за некористење сигурносен појас, 12 за непрописно
паркирање и 1 за непрописно вградени фолии.

На 25.09.2023 во периодот од 08.00 до 12.00 часот, полициски службеници на СВР
Тетово спроведоа акциска контрола за поголем сообраќаен ред и безбедност на
патиштата во поширокиот Полошки регион. При контролата биле откриени и
санкционирани вкупно 11 недостатоци на возилата (ТЕ-7 и ГВ-4). Пет возила (ТЕ-2 и
ГВ-3) имале неисправни сопирачки, 3 возила (ТЕ) биле со неатестирани фолии, 1 (ГВ) со
неисправни системи, 1 (ТЕ) со вградени светлосни уреди и 1 (ТЕ) со истечена
сообраќајна дозвола. Сите неисправни возила исклучени се од сообраќај и изготвени им
се поднесоци со парична глоба од 400 евра во денарска противвредност. При
контролата санкционирани се и 2 лица (ТЕ) кои ги управувале возилата без потребните
возачки дозволи и 1 (ГВ) кое не се јавило на технички преглед. Санкционирани биле и 6
други видови сообраќајни прекршоци (ТЕ-4 и ГВ-2).

На 25.09.2023 во 19.30 часот во СВР Скопје било пријавено дека на крстосница од ул.
„Македонско косовска бригада“ и ул.„Втора македонска бригада“ во Скопје се случила
сообраќајна несреќа помеѓу патничко возило „даеву матиз“, управувано од М.Б.(66) од
Скопје и патничко возило „бмв“, управувано од М.С.(18) од с.Сарај, двете со скопски
регистарски ознаки. Во несреќата со тешки телесни повреди се здобиле возачот М.Б. и
неговата сопатничка К.Б.(64) од Скопје, а со телесни повреди се здобиле М.С. и
нејзината сопатничка К.С.(47) од Скопје, констатирани во Комплексот клиники „Мајка
Тереза“ и Градската општа болница „Св.Наум Охридски“. Извршен бил увид од увидна
екипа од СВР Скопје.

На 25.09.2023 во 18.15 часот во Полициската станица Кисела Вода, Ш.А.(54) од Скопје
пријавил дека на ул.„Христо Татарчев“ во Скопје бил каснат од куче скитник.

На 25.09.2023 во 19.55 часот во Полициската станица Дебар било пријавено дека на ул.
„100“ во Дебар, патничко возило „пежо“ со дебарски регистарски ознаки, управувано од
Љ.Р.(40), удрило во пешакот А.Б.(88), двајцата од Дебар. Во несреќата со тешки
телесни повреди се здобил пешакот, констатирани во Специјалната болница „Св.Еразмо“
во Охрид. Извршен бил увид од увидна екипа од Полициската станица Дебар.

На 25.09.2023 во 09.00 часот во Полициската станица Центар, И.К.(32) од Охрид
пријавил дека на кеј „Димитар Влахов“ во Скопје бил каснат од куче скитник.

На 25.09.2023 во 14.00 часот во ОВР Кичево било пријавено дека на крстосница од ул.
„Рудничка“ и ул.„4 Јули“ во Кичево се случила сообраќајна несреќа помеѓу патничко
возило „ауди“ со кичевски регистарски ознаки, управувано од В.П.(60) од с.Тајмиште,
кичевско и мотоцикл управуван од А.А.(45) од Кичево. Во несреќата со тешки телесни
повреди се здобил мотоциклистот, констатирани во Медицински центар Кичево. Извршен
бил увид од увидна екипа од ОВР Кичево.

На 25.09.2023 во 20.00 часот во Полициската станица Аеродром, К.К.(23) од Скопје
пријавила дека на ул.„Владимир Комаров“ била касната од куче скитник.

Надворешната канцеларија за криминалистички работи Струга поднесе кривична
пријава против Ф.К.(61) од с.Велешта, струшко, поради постоење основи на сомнение за
сторено кривично дело „предизвикување општа опасност“. На 31.08.2023 во с. Велешта,
пријавениот до куќата на Л.К.(64) запалил ѓубре, стрништа и други запаливи материи и
со тоа предизвикал материјална штета на куќата.

СВР Скопје – Единица за насилен криминал поднесен кривична пријава по брза постапка
против Б.И.(24) од с.Буковиќ, скопско, поради постоење основи на сомнение за сторено
кривични дела „насилство“ по член 386 и „предизвикување општа опасност“ по член 288
од Кривичниот законик. Тој се сомничи дека на 21.09.2023 во атар на село Семениште,
скопско, со нож му нанел повреди на А.С.(23) од с.Сарај, по што од пиштол испукал
неколку пати кон него, но не го погодил. По преземени мерки и активности, на
25.09.2023 тој бил лишен од слобода и со кривичната пријава ќе биде изведен пред
судија на претходна постапка.

Одделението за прекуграничен криминал, миграции, странци и реадмисија Куманово при
Регионалниот центар за гранични работи Север поднесе кривична пријава против Д.С.
(35) од Крива Паланка, поради постоење основи на сомнение за сторено кривично дело
„криумчарење на мигранти“ по член 418-б од Кривичниот законик. На 24.09.2023 околу
18.40 часот на влез во с.Четирце, кумановско, полициски службеници од Полициската
станица за граничен надзор Сопот забележале како од патничко возило „опел вектра“,
со скопски регистарски ознаки, излегуваат пет лица мигранти, по што возачот не
застанал на знак за запирање даден од полициските службеници и го напуштил местото.
На местото биле затекнати пет лица мигранти од Сирија кои биле сместени во Прифатно
– транзитен центар Табановце за понатамошна постапка. По преземени мерки и
активности било констатирано дека кривичното дело го сторил Д.С., кој на 25.09.2023
бил лишен од слобода од полициски службеници од Полициската станица за граничен
премин и граничен надзор Богородица. Притоа, по извршени проверки било
констатирано дека тој бил баран по потерница, врз основа на судска наредба за
издржување казна затвор од девет месеци за сторено кривично дело „кражба“ по член
235 од Кривичниот законик. Лицето било спроведено во Казнено-поправната установа
Затвор Кшање – Куманово за издржување на затворската казна.

На 25.09.2023 во 12.10 часот во Полициската станица Кисела Вода, 40-годишна жена од
Скопје пријавила дека нивниот сосед И.П. ја соблекол нејзината малолетна ќерка и ја
допирал по телото. Се преземаат мерки за расчистување на случајот.

На 25.09.2023 во 11.00 часот во СВР Скопје, од Комплексот клиники „Мајка Тереза“ било
пријавено дека кај нив со повреди бил донесен Ф.П.(19) од Скопје. Според пријавеното,
тој се здобил со повредата при изведување на работни задачи во фирма на подрачјето
на Гази Баба. Полициски службеници извршиле увид и за настанот била известена
Трудовата инспекција.

На 25.09.2023 во 19.30 часот во СВР Скопје, Д.З.(20) од Скопје пријавил дека околу
16.30 часот на подрачјето на Центар, по претходно недоразбирање во сообраќајот, бил
физички нападнат од едно лице. Се преземаат мерки за расчистување на случајот.

На 25.09.2023 во 13.00 часот во СВР Скопје било пријавено дека на подрачјето на Бит
Пазар, по претходна расправија, бил нарушен јавниот ред и мир со физичка пресметка
помеѓу В.И.(38) од една страна и Е.Д.(37) и Џ.И.(29), од друга страна, сите од Скопје.
По целосно документирање на случајот ќе следува соодветен поднесок.

На 25.09.2023 во 16.00 часот во СВР Скопје, И.М.(49) од Скопје пријавил дека околу
12.40 часот во близина на средно училиште на подрачјето на Центар, по претходно
недоразбирање, неговиот малолетен син бил физички нападнат од едно лице. Се
преземаат мерки за расчистување на случајот.

На 25.09.2023 во 17.15 часот во Полициската станица Чаир, од Јавна установа за
згрижување деца било пријавено дека од установата се оддалечил нивниот штитеник
Б.П.(17). Се преземаат мерки за пронаоѓање на лицето.

На 25.09.2023 во 15.20 часот во СВР Скопје, 49 - годишна жена пријавила дека на
23.09.2023 во домот во скопско била физички нападната од нејзиниот сопруг А.Д.(43) со
тврд предмет. Се преземаат мерки за расчистување на случајот.

Надворешната канцеларија за криминалистички работи Дебар поднесе кривична пријава
против 17-годишник од Тетово, поради постоење основи на сомнение за сторено
кривично дело „одземање моторно возило“. Пријавениот, на 07.08.2023 на ул.„Вељко
Влаховиќ“ во Дебар одзел возило „хјундаи“, сопственост на М.Д.(76) од Дебар, кое
претходно го оставил отклучено и со клуч на брава. Набргу, по преземени мерки
возилото било пронајдено.

На 25.09.2023 во 19.35 часот во СВР Скопје, Ф.Р.(33) од Скопје пријавил дека на
подрачјето на Ѓорче Петров бил физички нападнат од едно лице. Се преземаат мерки за
расчистување на случајот.

На 25.09.2023 во 13.30 часот во Полициската станица Карпош, од Јавна установа за
згрижување на деца пријавил дека од установата се оддалечил нивниот штитеник М.А.
(16) кој и претходно се оддалечувал и бил враќан назад. Се преземаат мерки за
пронаоѓање на лицето.

Денеска (26.09.2023), полициски службеници од Одделението за криминалистички
работи при ЕВР Центар и Бит Пазар, ги привеле и, во присуство на родители, извршиле
службени разговори со тројца малолетници од Скопје поради основано сомнение дека на
28.08.2023 на ул.„Беласица“ во Скопје со закана со остар предмет одзеле пари од
малолетник од Скопје. Во разговорот тие го признале делото, а обезбеден е и видео
материјал. Од приведените биле одземени предмети поврзани со кривичното дело. За
настанот е известен јавен обвинител и по целосно документирање на случајот ќе биде
поднесена соодветна пријава.

ОВР Прилеп поднесе кривична пријава против Р.Р.(26) и Е.Р.(20), двајцата од Битола,
поради постоење основи на сомнение за сторено кривично дело „производство и
пуштање во промет штетни средства за лечење“. На 03.07.2023, полициски службеници
извршиле контрола на патничко возило „ауди А6“, во кое биле пријавените, при биле
пронајдени и одземени 73 пакувања од лекот трамадол.

На 25.09.2023 во 16.45 часот во СВР Скопје, А.А.(35) од Скопје пријавила дека во
кругот на основно училиште на подрачјето на Аеродром нејзиниот малолетен син бил
физички нападнат од друг малолетник. Се преземаат мерки за расчистување на
случајот.
На 25.09.2023 во 13 часот во Полициската станица Бит Пазар, Д.К.(37) од Скопје
пријавила дека од домот, се оддалечила нејзината ќерка М.К.(14). Се преземаат мерки
за пронаоѓање на лицето.

Единицата за економски и компјутерски криминал при СВР Скопје поднесе кривична
пријава против М.М.(33) од с.Цветово, о. Студеничани, поради постоење основи на
сомнение за сторено кривично дело „бесправно градење“ по член 244-А од Кривичниот
законик. Во текот на мај 2023 година, при извршен инспекциски надзор од овластен
градежен инспектор од општина Сопиште, пријавениот бил затекнат како на катастарска
парцела во негова сопственост гради објект без да поседува одобрение за градење
издадено од општина Сопиште.

Надворешната канцеларија за криминалистички работи Крива Паланка поднесе
кривичнa пријавa против М.Д.(27) од Куманово, поради постоење основи на сомнение за
сторено кривично дело „загрозување на сигурноста“. На 17.07.2023 во атар на с.Герман,
кривопаланечко, додека шумски полицајци вршеле контрола и констатирале
неправилности при превоз на дрва, пријавениот со моторна пила им се заканил, по што
со возило се обидел да удри шумски полицаец.

СВР Штип поднесе кривична пријава против М.Ш.(26) од с.Лабуништа, струшко, поради
постоење основи на сомнение за сторено кривично дело „неовластено производство и
пуштање во промет на наркотични дроги, психотропни супстанци и прекурсори“.
Пријавениот, кој се наоѓал на издржување на казна во КПУ Затвор Штип, организирал и
набавил хероин, кој во пакет со други продукти му бил доставен преку брза пошта во
затворот, со намера да го продава. При контрола на затворските службеници хероинот
бил пронајден и одземен.

Денеска (26.09.2023) во ОВР Струга било пријавено дека околу 04.30 часот на
бензинска станица во населба Теферич во Струга, едно лице со закана кон вработениот
одзело пари од дневниот промет. Се преземаат мерки за расчистување на случајот.

СВР Тетово поднесе кривична пријава против Ш.А.(56) од с.Слатино, тетовско, поради
постоење основи на сомнение за сторени кривични дела „недозволена наплата или
исплата во ефективни странски пари“, „неовластено продавање или купување
готовински странски и платежни средства и чекови“ и „даночно затајување“. На
14.07.2023 на Градскиот плоштад во Тетово, пријавениот бил затекнат како врши
размена на странски пари на друго лице од Тетово. Притоа, кај него биле пронајдени и
одземени парични средства во разни апоени во износ од 1.562.850 денари, 28.575 евра,
1.320 франци, 1.000 долари и пет златници. При претрес во неговото возило „фиат
панда“ биле пронајдени осум вреќи со парични средства во разни апоени во вкупен
износ од 4.252.300 денари. Додека, при претрес во неговиот дом биле пронајдени и
одземени три тефтери и четири ливчиња рачно испишани, а од УЈП-Регионална
дирекција Тетово било утврдено дека за временскиот период 2012-2023 година
пријавениот немал поднесено годишни даночни пријави и немал утврден и исплатен
персонален данок на доход.

